Теміртау - Қазақстан магниткасы

18.07.2019. Қазақстан халқы Ассамблеясынан сайланған ҚР Парламенті Мәжілісінің депутаты Наталья Жұмаділдаеваның Теміртау қаласындағы алғашқы нысаны Қазақстан магниткасы атанған, Қазақстанның ірі металлургиялық кәсіпорны болып табылатын "АрселорМиттал Теміртау" АҚ болды. Халық қалаулысына іссапарда қала әкімінің орынбасары Мирас Құттыбай мен АМТ АҚ директорының міндетін атқарушы, Қоғамдық келісім кеңесінің төрағасы Вадим Басин жол көрсетті. Басин мырза жалпы өндірістің жұмысы мен алдағы жоспарлар туралы таныстырып, өндіріс қалыпты параметрлерге шығуы үшін барлық күш-жігер жұмсалуда екенін атап кетті. 

Келесі бір нысан 2005 жылы ашылған «SOS Kinderdorf International» балалар ауылы. Балалар ауылының негізгі мақсаты қоғамның толыққанды мүшесі болуға қабілетті дербес адамды тәрбиелеу болып табылады. Мәжіліс депутаты Тұңғыш Президенттің тарихи-мәдени орталығында Теміртау «SOS Kinderdorf International» балалар ауылының құрылғанына 15 жыл толуына арналған көрмемен танысты. Көрмеде Теміртау балалар ауылы тәрбиеленушілерінің фотосуреттері мен балалар шығармашылығының заттары кескіндеме – қойылым натюрморттары, портреттер мен жанрлық көріністер қойылған. Сондай ақ, мұндағы этносааралық қатынас жайында, ашылғанына бір жыл болған этномәдени орталық пен қайырымдылық шаралары жайлы облыстық Ассамблеяның Қоғамдық келісім кеңесінің мүшесі, қалалық мәслихат депутаты Алексей Ломакин таныстырды.

Он күндік іссапар барысында елге қажетті заң жобаларының халыққа тиімді, пайдалы жақтарын анықтап, білу үшін шаруа қожалық өкілдері мен кооператив қожайындарының, бірқатар мемлекеттік орындар саласындағы қызметкерлер пікіріне құлақ асу мақсатымен келген халық қалаулысы ел ауызындағы мәселені көзбен көріп, тиісті құжаттарды қажетті орындарға жетуін өз тарпынан қадағалайтын болады.
